
	Kersese per informacion: 
Numrin e inspektimeve vitin  2021, 2022, 2023, 2024 dhe 2025
- Numrin e denoncimeve të bëra nga gazetarët;
- Numrin e shkeljeve të evidentuara?
- Drejt cilave mediave drejtoheshin ankesat?
- Masat e marra ndaj tyre?

	29.01.2026
	Inspektorati Shtetëror i Punës dhe Shërbimeve Shoqërore ka si kompetencë të verifikojë zbatimin e legjislacionit të punës në marrëdhëniet punëdhënës-punëmarrës, marrëdhënie të cilat rregullohen me Ligjin nr.7961 datë 12.07.1995 "Kodi i Punës i RSH-së"(i ndryshuar).Lidhur me vitet 2021, 2022 dhe 2023, sqarojmë se të dhënat e treguesve të inspektimit që mblidhen dhe raportohen nga ISHPSHSH klasifikohen sipas nëndarjeve (1–9) të Organizatës Ndërkombëtare të Punës (ILO). Aktiviteti “media” përfshihet në grupin “Të tjera”, për rrjedhojë aktualisht nuk disponohen të dhëna të veçuara vetëm për sektorin e medias, por vetëm për të gjithë nëndarjen përkatëse, për sa i përket kontrolleve të planifikuara gjatë këtyre viteve.Që prej vitit 2024, ISHPSHSH përdor sistemin MIRA – Matrica e Inteligjencës dhe Analizës së Riskut, një sistem inteligjent i zhvilluar nga Inspektorati Shtetëror i Punës, me mbështetjen e Organizatës Ndërkombëtare të Punës (ILO) dhe financim të Bashkimit Europian, i cili ka modernizuar procesin e inspektimit të punës në Shqipëri.Bazuar në të dhënat e gjeneruara nga kjo platformë, numri i inspektimeve të realizuara në subjektet që zhvillojnë aktivitet në fushën e medias, për periudhën 2024, është 106 inspektime, ku dhe për vitin 2025 janë kryer 78 inspektime në këto subjekte.Inspektimet e kryera janë: inspektime të programuara së bashku me inspektimet jashtë programit, ku inspektimet jashtë programit, përfshijnë rastet e inspektimeve për denoncim.Për periudhën Janar-Dhjetor 2021 janë depozituar 10 ankesa nga punëmarrës të mediave ndaj 7 subjekteve që ushtrojnë aktivitet në fushën mediatikePër periudhën Janar-Dhjetor 2022 janë depozituar 4 ankesa nga punëmarrës të mediave ndaj 3 subjekteve që ushtrojnë aktivitet në fushën mediatikePër periudhën Janar-Dhjetor 2023 janë depozituar 26 ankesa nga punëmarrës të mediave ndaj 5 subjekteve që ushtrojnë aktivitet në fushën mediatike.Për periudhën Janar-Dhjetor 2024 janë depozituar pranë ISHPSHSH-së 13 ankesa nga punëmarrës me profesion, ndaj 6 subjekteve që ushtrojnë aktivitet në fushën mediatike.Për periudhën Janar-Dhjetor 2025 janë depozituar 17 ankesa lidhur me sektorin e medias, përfshirë referime nga Rrjeti “Safe Journalists”, Federata Evropiane e Gazetarëve dhe Sindikata e Gazetarëve dhe Punonjësve të Medias, si dhe ankesa të paraqitura drejtpërdrejt nga punonjësit ankesa nga punëmarrës të mediave ndaj 6 që ushtrojnë aktivitet në fushën mediatike. Nga hetimi administrativ, disa nga shkeljet e konstatuara të dispozitave të legjislacionit të punës, janë përkatësisht:· Ligjit nr. 7961, datë 1995 “Kodi i Punës”, (i ndryshuar):- Neni 11/1/f “Rregullorja e brëndshme”;- Neni 94/ 5 “Paga” për lejet vjetore;- Neni 116/1 “Punedhesi te paguaje rregullisht pagen punemarresit”- Neni 144/2 “Proçedura e zgjidhjes së kontratës së punës”;- Neni 147/1 “Zgjidhja e kontratës në kohë të papërshtatshme”;- Neni 110 /1 “Vlera e pagës”- Neni 124 / 2 “Paaftësia paguese”- Neni 14/1 “Puna me kohë të pjesshme”- Neni33/1 “Punedhenesi gjate marredhenieve te punes, nuk duhet te mbledhe informacione mbi punemarresit”· Ligjit nr.10237, datë 18.02.2010 "Për Sigurinë dhe Shëndetin në Punë" (i ndryshuar):- Neni 14/1 “Këshilli i sigurisë dhe shëndetit në punë”;- Neni 23/ 1 “Shërbimi mjekësor I punës”- Neni12 pika4“Punedhenesi u ve ne dispozicion punemarreve udhezimin e hollesishem ne zbatim te dokumentit te vleresimit dhe parandalimit te rrezikut” -Neni neni 10 germa b “Detyrimet e punëdhënësit për hartimin e masave për parandalimin e aksidenteve në punë e të sëmundjeve profesionale”· Ligji 9136 date 11.09.2003 Per mbledhjen e detyrueshme te kontributeve te sigurimeve shoqerore dhe shendetesore (i ndryshuar):-Neni 6/1 “Detyrimet e personave që paguajnë kontributet”Denoncimet për shkelje të legjislacionit të punës nga ana e punëdhënësit, janë ndaj subjekteve: Fax Media Neës, RTSH, Panorama TV, Focus Press, MCN, ABC News, Top Chanel, Uni Pres media(Shekulli), BCTV, Media Vizion, Ora News, Design Angle. Lidhur me vendimarrjen e inspektorëve në këto procedura, bazuar në parimin e propocionalitetit, janë vendosur dënime administrative “Paralajmërim” dhe “Gjobë” si dhe është urdhëruar subjekti për të korrigjuar dhe eliminuar pasojat e shkeljeve të konstatuara. Masa administrative me gjobë janë 3(tre).Të gjithë ankuesit janë informuar mbi çdo pretendim të tyre, bazuar në gjetjet e inspektimit të konstatuara brenda kompetencave të inspektorit të punës

	19.01.2026
	Kerkese per informacion: Sa kontrolle janë kryer nga Inspektorati i Punës gjatë sezonit veror (qershor–shtator) të vitit të fundit,konkretisht në subjekte që punësojnë të rinj në punë sezonale?2. Sa raste shkeljesh janë konstatuar gjatë këtyre kontrolleve që lidhen drejtpërdrejt me punësimin e tërinjve?3.Cilat kanë qenë shkeljet më të shpeshta të evidentuara në punësimin e të rinjve gjatë verës (mungesëkontrate, orare të zgjatura, mungesë sigurimesh shoqërore)?4. Sa prej këtyre rasteve përfshijnë të rinj nën moshën 18 vjeç dhe çfarë masash janë marrë në këto situata?5. Sa gjoba administrative janë vendosur ndaj punëdhënësve për shkelje që lidhen me punësimin sezonal tëtë rinjve gjatë sezonit veror?6. A janë konstatuar raste të përsëritura të shkeljeve nga të njëjtët subjekte dhe si është vepruar në këtoraste?7. Sa ankesa janë paraqitur gjatë sezonit veror nga të rinj ose familjarë të tyre lidhur me kushtet e punës?8. Cilat janë vështirësitë kryesore që has Inspektorati në evidentimin e shkeljeve që lidhen me punësiminsezonal të të rinjve?9. A zhvillon Inspektorati kontrolle të posaçme ose fushata informuese për mbrojtjen e të rinjve gjatë sezonit veror?10. Çfarë masash planifikohen për sezonin e ardhshëm veror për të garantuar respektimin e të drejtave të tërinjve që punojnë në punë sezonale.
	02.02.2026
	ISHPSHSH-ja përpunon dhe analizon të dhëna statistikore, që dalin nga proçesi i inspektimit, sipas detyrimeve që rrjedhin nga Konventa e ILO-s nr. 81 “Për inspektimin e punës në Industri e Tregti”. Burimi kryesor i të dhënave të inspektimit bazohet në proçesin e inspektimit të punës dhe përsa i përket të dhënave për punëmarrës, përpunohen të dhëna si:
-Numër punëmarrës gjithsej-Femra/meshkuj-Punëmarrës të huaj-Punëmarrës që legjislacioni i punës siguron mbrojtje të veçantë si nën 18 vjeç, gratë shtatzana dhe nënat me fëmijë në gji, si dhe personat me aftësi të kufizuar.Për sa më sipër përpunimi dhe analizimi i të dhënave në lidhje me respektimin e dispozitave ligjore kryhet për të gjithë punëmarrësit e konstatuar pa dallim moshe me prejashtim të punëmarrësve lë ligji ju siguron mbrojtje të veçantë.
Duke qënë se gjatë sezonit turistik , evidentohen kontrata pune me afat të caktuar, lëvizshmëri në fuqinë punëtore si dhe një rritje dhe evidentim të punësimit të punëmarrësve nën 18 vjeç, ISHPSHSH-ja ka në fokus të kontrolleve, inspektimin e subjekteve që ushtrojnë veprimtarinë gjatë këtij sezoni me qëllim verifikimin e zbatimit të dispozitave të legjislacionit të punës.
Për periudhën e kërkuar nga ana juaj, ISHPSHSH ka kontrolluar gjithsej 1,401 subjekte me aktivitet të shtuar në sezonin e verës, me total 14,093 punëmarërs të evidentuar në këtë periudhë (mesatarisht 10 punëmarrës për subjekt). Gjatë kontrollit të subjekteve që ushtrojnë aktivitetin e tyre në sezonin turistik informaliteti ka shënuar rritje me 42.5% krahasuar me vitin e kaluar dhe vetëm 8% e punëmarrësve marrin pagë minimale, një ulje e ndjeshme nga 33% në 2024.
Në 87% të subjekteve janë marrë masa administrative ku 28% e subjekteve janë me 2 masa. Krahasimisht me të njëjtën periudhë të 2024, kemi një rritje të masave përkundrejt subjekteve nga 40 % që ishte ky tregues në 2024. Rajonet me më shumë masa ishin Dibra, Vlora dhe Gjirokastra. Gjithashtu fokusi i kontrolleve kanë qënë aktivitete me risk potencial të punësimit sezonal kryesisht të punëmarrësve nën 18 vjeç. Gjatë kësaj periudhe janë kontrolluar rreth 570 subjekte me këtë fokus dhe aktivitet.Konkretisht 123 punëmarrës nën moshën 18 vjeç janë konstatuar të punojnë gjatë kësaj periudhe.
Ndërkohë në përmbushje të detyrimeve ligjore nga subjektet për parashikimet në nenet 98-103 e Kodit të Punës ku janë parashikuar rregullat për punësimin e fëmijëve, të cilët gëzojnë një mbrojtje të veçantë, me kërkesë të vetë subjektit kryhen inspektime duke vlerësuar zbatimin e dispozitave edhe të VKM -se nr.108, datë 15.02.2017 "Për miratimin e rregullores për mbrojtjen e fëmijëve në punë (e ndryshuar), vecaneëisht dispozitat që lidhen me vleresimin e risqeve dhe masat e nevojshme për mbrojtjen dhe sigurinë e shendetin e femijëve; mbikqyrjen shendetesore; kohen e lejuar të punës; periudhen e shlodhjes dhe të pushimit.
Konkretisht kërkesa për Autorizim për punësim janë 13 gjatë kësaj periudhe , ku 12 punëmarrës të mitur kanë marrë autorizimin e ISHPSHSH-së të punonin konform legjislacionit në fuqi në këto aktivitete, shifër kjo që përbën 26 % të punëmarrësve të mitur të autorizuar për vitin 2025. Për sa sqaruam në paragrafin hyrës ISHPSHSH-ja nuk analizon te dhëna punësimi me ndarje kategorie, për të rinjtë“.
Për sa sqaruam në paragrafin hyrës, të dhënat që analizohen nga ISHPSHSH-ja nuk përmbajnë kategorinë të punësuar të rinj.Gjatë kontrolleve të ushtruara mund të evudentojmë shkeljet që i përkasin kategorisë së punëmarrësve nën 18 vjeç. Konkretisht dispozitat e punës së fëmijëvë të evidentuara si shkelje janë:Pika 1: Fëmijët nën moshën 18 vjeç duhet të punësohen vetëm kur njihen si të aftë për punë pas kontrollit mjekësor të plotë e nenit 103 kontrolli mjekësor, të Kodit të Punës së Republikës së Shqipërisë, ligji 7961.Neni 98 mbrojtja e veçantë për fëmijët/mosha minimale; të Kodit të Punës së Republikës së Shqipërisë, ligji 7961.Ndërkohë sqarojmë se në këto aktivitete ekonomike me veprimtari të shtuar dhe punë sezonale, dispozitat ligjorë të hasura në shkelje janë:-Forma e kontratës së punës-Mënyra e pagesës-Puna në ditën e diel ose ne ditët e festave zyrtare-Numri maksimal i orëve shtesë;-Paga minimale-Kohëzgjatja maksimale javore e punës/-Detyrimet e personave qe paguajnë kontributet-Kontrolli mjekësor. 
6% dispozitave ligjore të shkelura në këtë periudhë përfshijnë edhe të punësuarit nën 18 vjeç. Masat e mara flasin më së shumti për paralajmërime dhe këshillime.Kështu nga të gjitha masat administrative kemi:
· 16% janë këshillime
· 15% janë pezullime të pjesshme
· 66% janë paralajmërime
· 2% janë gjoba
Masat Administrative në total qershor-shtator 2025 në inspektimet Hoteleri Turizëm (jo vetëm për të rinj) janë në 87% e subjekteve të inspektuara të cilat kanë shkuar me një nga masat administrative, ku ka subjekte me dy masa administrative (pezullim dhe paralajmërim). Bazuar në Ligjin 9634 „Për Inspektimin e Punës“ neni 32, pika 1 dhe 2 „Në rast se inspektorët konstatojnë se punëdhënësi nuk ka zbatuar dispozitat ligjore për orët e punës, ditët e pushimit, festat zyrtare, pagesën e kontributeve të sigurimeve të detyrueshme shoqërore dhe shëndetësore për të gjithë punëmarrësit, si dhe për kushtet e sigurisë dhe shëndetit në punë, ai paralajmërohet që të marrë masa për zbatimin në mënyrë të plotë të dispozitave ligjore brenda afatit të caktuar në aktin e inspektimit. Nëse punëdhënësi nuk ka marrë masat për zbatimin në mënyrë të plotë të dispozitave ligjore, brenda afatit të përcaktuar në aktin e inspektimit të inspektorit të punës, ky i fundit vendos gjobë, sipas rasteve të përcaktuara në nenin 33 të këtij ligji“.Gjatë sezonit turistik 2025 janë inspektuar për shkak ankese në total 81 subjekte ku 100 % e tyre kanp shkuar me masa administrative (pezullim, paralajmërim, gjobë). Janë konstatuar 64 punëmrrës informal ku 97 % e tyre janë siguruar gjatë procesit të inspektimit nëpërmjet marrjes së masës urgjente.Gjatë këtyre inspektimeve janë kontrolluar në vendin e punës të punojnë 15 punëmarrës nën 18 vjeç.
Përsa I përket ankesave Nga të dhënat lidhur me punëmarrës nën 18 vjeç për të cilët parashikohet mbrojte e veçantë, në databazën e rregjistrit të ankesave që mban ISHPSHSH-ja sqarojmë se nuk kemi raste ankesa për periudhën e kërkuar nga ju nga fëmijë nën 18 vjeç. ISHPSHSH përballet me vështirësi të konsiderueshme në evidentimine shkeljeve që lidhen me punësimin sezonal të të rinjve, kryesisht për shkak të informalitetit të lartë dhe mungesës së kontratave të punës e cila rregullon marrëdhëniet e punës. Kohëzgjatja e shkurtër e punësimit sezonale dhe lëvizshmëria e shpejtë e fuqis puntore në këto aktivitet e vështirësojnë identifikimin në kohë të shkeljeve.
Inspektoratit Shtetëror të Punës, paraqet vështirësitë kryesore në evidentimin e shkeljeve që lidhen me punësimin sezonal të të rinjve si me poshte vijon:
· Karakteri i përkohshëm dhe informal i punësimit sezonal, veçanërisht në sektorë si turizmi, bujqësia dhe shërbimet, ku marrëdhëniet e punës shpesh nuk formalizohen në kohë ose nuk deklarohen fare.
· Mosdeklarimi ose deklarimi i pjesshëm i të rinjve në sistemin e sigurimeve shoqërore, çka e vështirëson identifikimin e statusit real të punësimit gjatë kontrolleve.
· Mungesa e dokumentacionit të plotë në vendin e punës, përfshirë kontratat individuale, oraret e punës dhe evidencat e pagesave, sidomos në rastet e punësimit afatshkurtër.
· Lëvizshmëria e lartë e të rinjve gjatë sezonit, që shpesh ndërrrojnë punëdhënës brenda një periudhe të shkurtër, duke e bërë të vështirë ndjekjen e rasteve.
· Mungesa e njohurive të të rinjve mbi të drejtat dhe detyrimet e tyre në punë, gjë që sjell pak denoncime dhe bashkëpunim të kufizuar gjatë inspektimeve.
· Burimet njerëzore të kufizuara për inspektime intensive sezonale, përballë një rritjeje të ndjeshme të subjekteve që punësojnë fuqi punëtore gjatë periudhave të pikut.
Inspektorati thekson se, për të adresuar këto sfida, po forcohet bashkëpunimi ndërinstitucional, po rriten kontrollet e targetuara gjatë sezonit dhe po zhvillohen fushata informuese për punëdhënësit dhe të rinjtë, me qëllim garantimin e respektimit të legjislacionit të punës. Po. Inspektorati Shtetëror i Punës dhe Shërbimeve Shoqërore zhvillon kontrolle të posaçme dhe fushata informuese gjatë sezonit veror, me fokus të veçantë mbrojtjen e të rinjve të punësuar në mënyrë sezonale, të cilët konsiderohen një nga grupet më të ekspozuara ndaj shkeljeve të të drejtave në punë.
Në kuadër të sezonit turistik 2025, Kryeinspektori i ISHPSHSH-së ka nxjerrë Urdhrin nr. 147, datë 25.06.2025, si dhe Udhëzimin për sezonin turistik 2025, të cilat orientojnë inspektimet në subjektet që operojnë në sektorin e turizmit, duke vendosur theks të posaçëm te punësimi sezonal i të rinjve, shpesh herë të punësuar për herë të parë dhe me rrezik të lartë për informalitet apo shfrytëzim.
Këto akte përcaktojnë qartë se:
· Marrëdhënia e punës e të rinjve duhet të formalizohet që në ditën e parë të punës, me kontratë të rregullt, orar të përcaktuar dhe pagesë sipas legjislacionit në fuqi.
· Duhet të garantohet trajtim i barabartë dhe mosdiskriminim, veçanërisht për të rinjtë, në lidhje me pagën, kohëzgjatjen e punës, pushimet dhe kushtet e sigurisë dhe shëndetit në punë. Ndalohet çdo formë punësimi informal apo shfrytëzues, përfshirë orare të tejzgjatura, pagesa nën pagën minimale, mungesë sigurimesh shoqërore dhe shëndetësore, apo kushte të papërshtatshme pune, të cilat prekin më shpesh punëmarrësit e rinj.
· Inspektorët kanë detyrimin të verifikojnë në mënyrë të posaçme respektimin e kufizimeve ligjore për punën e të miturve dhe të rinjve, si dhe zbatimin e masave të sigurisë në punë, në përputhje me moshën dhe natyrën e punës.
· Çdo rast i dyshuar për punë të detyruar, shfrytëzim apo elementë trafikimi, veçanërisht kur përfshihen të rinj, njoftohet menjëherë pranë Kryeinspektorit Rajonal dhe Drejtorisë Qendrore për referim tek autoritetet përgjegjëse.
Krahas kontrolleve, Inspektorati zhvillon edhe fushata informuese të dedikuara për të rinjtë, me qëllim rritjen e njohurive mbi të drejtat e tyre në punë, mënyrat e denoncimit dhe rolin e Inspektoratit, duke synuar parandalimin e shkeljeve dhe garantimin e një punësimi sezonal të sigurt dhe dinjitoz gjatë sezonit veror. Për sezonin veror të ardhshëm, Inspektorati planifikon të fokusohet në garantimin e të drejtave të të rinjve në punë sezonale përmes:
· Kontrollit tematik të punëdhënësve për formalizimin e marrëdhënieve dhe respektimin e kushteve të punës.
· Fushatave informuese për të rinjtë dhe punëdhënësit mbi të drejtat dhe detyrimet ligjore.
· Parandalimit të punës informale dhe shfrytëzimit, me veçori për rastet e dyshuara të punës së detyruar apo trafikimit.
Këto masa synojnë të sigurojnë një punësim sezonal të sigurt dhe dinjitoz për të rinjtëGjithashtu inspektorët e punës për sezonin e ardhshëm kanë në dorë një maual të hartuar në dhjetor të vitit 2025 në bashkëpunimi me OSBE “Udhëzues mbi inspektimin e punës së fëmijëve”, përmes të cilit synohet të arrihet në një qasje më efektive, të ndjeshme dhe të standardizuar në mbrojtje të fëmijëve nga format e dëmshme të punës. siguria, shëndeti dhe mirëqenia e fëmijëve që janë në një marrëdhënie pune (punëmarrës nën 18 vjeç). Ky manual ka të pasqyruar në mënyrë të detajuar rreziqet me të cilat përballen fëmijët që punojnë, indikatorët për të punësuarit nën 18 vjeç që vlerësohen nga inspektorët e punës gjatë proçesit të inspektimit në subjekte ku evidentohet punësimi i kësaj kategorie punëmarrësish si dhe identifikimi dhe vlerësimi i veprimeve konkrete të ndërmarra nga inspektorët e punës në raste të mospërputhjes së detyrimeve ligjore sipas indikatorëve.Manuali ka të pasqyruar përgjegjësitë e institucioneve përgjegjëse për mbrojtjen e fëmijëve krahës inspektoratit të punës si Njësia Për Mbrojtjen e Fëmijëve, Grupi Teknik Ndërinstitucional, Drejtoria Vendore e Policisë si dhe Shërbimet Sociale, duke përcaktuar hapat që ndiqen nne raste kur kemi konstatime për punë të ndaluar të fëmijëve.

	21.01.2026
	Duke u mbështetur në Ligjin Nr. 119/2014 “Për të drejtën e informimit,” die në përputhje me nenet e këtij ligji, i cili rregullon të drejtën e njohjes me informacionin që prodhohet ose mbahet nga autoritetet publike, ju drejtohemi me këtë kërkesë për të marrë informacionin e mëposhtëm:Të na vini në dispozicion dy procesverbalet e mbajtura me shkeljet që keni konstatuar në qendrën Azi1 i të moshuarve Joshua Center, për te cilin tre zonja kant bërë kallëzim me numër  protokolli 147. datë 14.01.2026 pranë ISHP-së.Bazuar në detyrimet ligjore për transparencen dhe në të drejtën e qytetarëve për t'u informuar , prcsim që të na mundësoni informacionin e kërkuar brenda afatit të përcaktuar nga legjislacioni në fuqi.
	
	Bazuar në dokumentin “Deklarata e të punësuarve për herë të parë atyre rishtazi, si dhe e të larguarve” esig 027 për gjatë 3 – mujorit të fundit të vitit 2025 nuk ka patur lëvizje të fuqisë punëtore (gjithsej 8 punëmarrës) dhe të deklaruar me pozicionin e punës “sanitare”.Në subjekt,u konstatuan shkelje të  dispozitave të Ligjit nr.7961 dt. 12.7.1995 “Kodi i Punës i Republikës të Shqipërisë” i ndryshuar, konkretisht:Neni 21 pika 1, i cili përcakton detyrimin e punëdhënësit për të lidhur me shkrim menjëherë kontratën e punës me punëmarrësin. Nga ana e subjektit nuk na u vunë në dispozicion kontrat e punës me ankueset.Neni 94 pika 5, i cili përcakton detyrimin ligjor që punëdhënësi duhet të ndjekë në rastin kur marrëdhënia e punës ka përfunduar dhe punëmarrësi nuk i ka kryer pushimet që i takojnë. Në rastin e trajtuar, ankueset kanë të drejtë për një shpërblim të barabartë me pagën e këtyre pushimeve në raport me periudhën e punësimit. Nga ana e subjektit nuk na u vunë në dispozicion dokumentacion për të vërtetuar kryerjen e lejeve vjetore të për punëmarrësit ku përfshihen dhe ankueset. Nenin 118, pika 1, të Ligjit nr. 7961, datë 12.07.1995 “Kodi i Punës i Republikës të Shqipërisë”, i ndryshuar, përcakton detyrimin ligjor që punëdhënësi, për kalimin e pagave vetëm nëpërmjet sistemit bankar. Nga ana e subjektit nuk na u vunë në dispozicion dokumentacioni përkatës për kalimin e pagave nëpërmjet sistemit banker.Neni 143 pika 1 i cili përcakton detyrimin ligjor që punëdhënësi për të zgjidhur marrëdhënien e punës duhet të respektoj afatin e njoftimit. Nga ana e subjektit nuk na u vunë në dispozicion dokumentacion për zbatimin e afatit të njoftimit me ankuesetNeni 144 i cili përcakton detyrimin ligjor që punëdhënësi duhet të respektoj proçedurën për të zgjidhur marrëdhënien e punës. Nga ana e subjektit nuk na u vunë në dispozicion dokumentacion për zbatimin e afatit të njoftimit me ankueset.Çështja është ende në proces shqyrtimi, duke ndjekur të gjithë hapat procedurialë të përcaktuar në Ligjin nr. 99/2024 “Për Inspektimin në Republikën e Shqipërisë” (i ndryshuar). Grupi i punës nuk ka dalë ende me një Vendim Përfundimtar. Pasi të përfundojë kjo fazë, konkluzionet dhe vendimmarrja përfundimtare do të bëhen me dije në përputhje me kuadrin ligjor dhe transparencën institucionalePërsa i përket “Fushën e Shërbimeve e Kujdesit Shoqëror”:Problematikë lidhur me aksesueshmërinë-Problematikë lidhur me dokumentacionin e përfituesve të kujdesit-Mangësi në dokumentacionin e stafit-Mangësi në staf me specialistë të fushës socialeGjendur në këtë grupi i kontrollit në fushën e shërbimecve të kujdesit shoqërorë la këto detyra për zbatim nga ana e subjektit:Subjekti “Joshua Center” të marrë masa për të realizuar aksesueshmërinë e strukturës, (platform ramp, pajsjen e tualeteve, dusheve me aksesorë lehtësues e mbajtës).Subjekti “Joshua Center” të marrë masa për plotësimin e stafit me figurën e specialistit në fushën e kujdesit shoqëror, (Punonjës Social/Psikolog).Subjekti “Joshua Center” të aplikojë dorëzimin e turneve nga kujdestare me proçes-verbal.
Subjekti “Joshua Center” të afishojë standartet e shërbimeve të përkujdesit shoqëror, për të moshuar rezidencial dhe PAK, (Nr.821, datë 06.12.2006 dhe VKM 822, datë 06.12.2006).
Subjekti “Joshua Center” të marrë masa për lyerjen e godinës dhe të krijojë dekorin e brendshme me informacione mbi shërbimet dhe foto nga veprimtarinë e Qendrës.
Subjekti “Joshua Center” të marrë masa për plotësimin e dosjes së përfituesve me: Vlerësimin e fushës sociale dhe atë shëndetësore nga mjeku, Punonjësi Social/Psikologu dhe të adminstrohet edhe kontrata TIP me familjarin.
Subjekti “Joshua Center” të mbajë një regjistër përfituesish duke pasqyruar edhe historinë e frektuentimit.
Subjekti “Joshua Center” Të afishohen nr. e kontakteve në raste emergjente, (policia, zjarrëfikse dhe spitali).
Subjekti “Joshua Center” të afishohet menuja ditore/javore e ushqimit. Subjekti “Joshua Center” të ruaj kampionin ushqimorë për 24 orë. 
Subjekti “Joshua Center” të vendosë emërtimin e Subjektit në hyrje të godinës.
Subjekti “Joshua Center” të vendosi Kutinë e Ankimimit dhe të ndjekë proçedurën e hapjes me përfaqësues nga Shërbimet Sociale nga Njësia Administrative që mbulon territorin.
Subjekti “Joshua Center” të plotësohen dosjet e stafit me Librezë Shëndetësore, Dëshmi Penaliteti, Raport Mjeko-ligjor dhe Vlerësim të Performancës së Punës së Punonjësit
Gjithashtu një informacion i përmbledhur për konstatimet dhe rekomandimet e inspektimit për “Fushën e Shërbimeve të Kujdesit Shoqëror” ju dërgua Ministrisë Përgjegjëse, Ministrisë së Shëndetësisë dhe Mbrojtjes Sociale (MSHMS), me shkresën Nr.189 Prot., datë 27.01.2026.

	05.02.2026
	Kërkesë për informacion: Në këtë kuadër ne jemi duke pregatitur raportin vjetor të Gazetarëve të Sigurt i cili përmbledh të dhënat zyrtare mbi sulmet apo kërcenimet e bëra ndaj gazetarëve. Mbështetur mbi Ligjin Nr. 119/2014 Për të Drejtën e Informimit, neni 3, lutemi të na vendosni në dispozicion, informacione statistikore lidhur me rastet denoncimesh nga gazetarë apo punonjës mediash lidhur me veshtirësitë e kushteve të punës apo pushime të padrejta nga puna për hapësirën kohore Janar 2023 – Dhjetor 2023. Njëkohesisht do tju lutemi të na vini në dispozicion të dhena lidhur me verifikime që ju mund të keni kryer në ambientet e mediave apo institucioneve mediatike me iniciativën tuaj dhe/ose denoncime të gazetarëve dhe cilat janë rekomandimet apo gjetjet që vijnë nga këto verifikime. Me interes do të ishte të kemi informacion mbi procedurat e trajtimit të rasteve të pushimit të padrejt nga puna të gazetarve dhe/ose punonjësve të mediave. Ju lutem na vini ne dispozicion një përmbledhje të hapave që institucioni juaj ndjek në trajtimin e këtyre rasteve.
	17.02.2026
	Inspektorati Shtetëror i Punës dhe Shërbimeve Shoqërore (ISHPSHSH) ka si detyrë dhe kompetencë verifikimin e zbatimit të legjislacionit të punës në marrëdhëniet punëdhënës-punëmarrës, të rregulluara sipas ligjit nr. 7961, datë 12.07.1995, "Kodi i Punës i RSH" (i ndryshuar).Në kuadër të këtij mandati, ISHPSHSH përpunon dhe analizon të dhëna statistikore mbi numrin total të punonjësve në subjektet e inspektuara, por nuk disponon të dhëna të kategorizuara sipas pozicionit të punës, gjinisë, grupmoshës apo qytetit.Të dhëna të tilla, përfshirë numrin e gazetarëve sipas këtyre kritereve, ruhen dhe administrohen nga Drejtoria e Përgjithshme e Tatimeve, e cila menaxhon sistemin e deklarimit të punonjësve sipas kodit të profesionit dhe kategorive të tjera demografike.Prandaj, për informacionin specifik që kërkoni, ju sugjerojmë të drejtoheni pranë Drejtorisë së Përgjithshme të Tatimeve, e cila mund t’ju ofrojë të dhënat sipas kërkesës tuaj. Inspektorati Shtetëror i Punës dhe Shërbimeve Shoqërore (ISHPSHSH) vëzhgon se ankesat ndaj subjekteve mediatike përbëjnë një përqindje të vogël (rreth 1.5%–2%) të totalit të ankesave të paraqitura çdo vit.Periudha Janar – Dhjetor 2024:-Janë paraqitur 13 ankesa nga gazetarë kundër subjekteve të lidhura me median.-Disa ankesa u bënë nga grupe punonjësish, duke çuar në inicimin e 6 inspektimeve të paplanifikuara për t’i adresuar ato.-Çështjet kryesore të evidentuara përfshinin:-Mospagimin e pagave të prapambetura-Ndërprerjen e paligjshme të punësimit-Mospagimin e kontributeve të sigurimeve sigurimeve shoqërore dhe shëndetësore+-Periudha Janar – Dhjetor 2025:-Janë regjistruar 17 ankesa lidhur me sektorin e medias, duke përfshirë referime nga Rrjeti “Safe Journalists”, Federata Evropiane e Gazetarëve, Sindikata e Gazetarëve dhe Punonjësve të Medias, si dhe ankesa të drejtpërdrejta nga punonjësit.-76% e ankesave janë zgjidhur plotësisht ose pjesërisht në favor të punonjësve.Shkeljet kryesore të konstatuara gjatë inspektimeve (kryesisht sipas neneve 94/5, 145/1, 147/1 dhe 144, pikat 1–3 të Kodit të Punës) përfshijnë:-Mosshlyerjen ose vonesën e pagave dhe orëve shtesë-Mosdeklarimin e punonjësve për sigurimet shoqërore dhe shëndetësore-Mosrespektimin e procedurave ligjore të zgjidhjes së marrëdhënies së punës-Presion psikologjik në vendin e punës-Mangësi në fushën e sigurisë dhe shëndetit në punë, veçanërisht për gazetarët që punojnë me pajisje me ekran-A ka investigime/të dhëna mbi respektimin e orarit të punës, apo mospagesë të orëve shtesë apo shkelje të tjera të Kodit të Punës? Sa kompani mediatike janë gjobitur për këtë për periudhën 1 janar- 31 dhjetor 2025.-Gjatë vitit 2025, ISHPSHSH ka zhvilluar 78 inspektime pune në sektorin e medias, ku kanë qenë të përfshirë 3,704 punonjës, përfshirë gazetarë dhe punonjës të medias.-Të dhënat e inspektimeve tregojnë se 4.4% e punonjësve në sektorin e medias kanë tejkaluar orarin normal të punës, ndërsa 2.5% nuk kanë përfituar pagesë për orët shtesë. Shkeljet që lidhen me kushtet e punës dhe sigurinë dhe shëndetin në punë përbëjnë 24% të shkeljeve të konstatuara, ndërsa informaliteti (“punë gri”) përbën 11%. Janë identifikuar dhe formalizuar 2 raste pune të padeklaruar.Lidhur me masat administrative për shkeljet e konstatuara janë vendosur dënime administrative dhe janë lënë detyra konkrete për korrigjimin e tyre sipas ligjit nr. 9634/2006 “Për inspektimin e punës”, të ndryshuar. Dënimet administrative në 81% të rasteve janë paralajmërime dhe 4 raste janë me gjobë.-Sa inspektime keni kryer në media gjatë periudhës 1 janar – 31 dhjetor 2025? Sa shkelje keni gjetur? Cilat janë kategoritë e shkeljeve dhe shpeshtësia e tyre?-Bazuar në të dhënat e platformës MIRA – Matrica e Inteligjencës dhe Analizës së Riskut, gjatë vitit 2025 janë realizuar:
· Numri total i inspektimeve në media: 78
· Numri i shkeljeve të konstatuara: 73
Kategoritë e shkeljeve dhe referencat ligjore:
1. Ligji nr. 7961, datë 12.07.1995 “Kodi i Punës” (i ndryshuar):
· Neni 94/5 – Paga (lejet vjetore)
· Neni 92/2 – Pushimet vjetore / kohëzgjatja
· Neni 91/1 – Kompensimi
· Neni 116/1 – Përdorimi i rregullt i pagës nga punëdhënësi
· Neni 144/2 – Procedura e zgjidhjes së kontratës së punës
· Neni 143/1, 3, 5 – Afatet e njoftimit pas periudhës së provës
· Neni 119/1 – Përllogaritja e pagës
· Neni 87/1, 2 – Puna në ditë të diel ose festa zyrtare
2. Ligji nr. 9136, datë 11.09.2003 “Për mbledhjen e detyrueshme të kontributeve të sigurimeve shoqërore dhe shëndetësore” (i ndryshuar):
· Neni 6/1, 2 – Detyrimet e personave që paguajnë kontributet
· Neni 6/3 – Afatet e deklarimit dhe pagesës
3. Ligji nr. 10237, datë 18.02.2010 “Për Sigurinë dhe Shëndetin në Punë” (i ndryshuar):
· Neni 7/1 – Shërbimet e mbrojtjes dhe të parandalimit
· Neni 11/1 – Detyrimet e punëdhënësit për garantimin e masave për parandalimin e aksidenteve dhe sëmundjeve profesionale
· Neni 10/0 – Detyrimet e punëdhënësit për hartimin e masave për parandalimin e aksidenteve dhe sëmundjeve profesionale.Kjo pasqyron monitorimin e vazhdueshëm të Inspektoratit mbi respektimin e legjislacionit të punës, pagesën e pagave, kohën e punës dhe masat e sigurisë në punë në sektorin mediatik.A ka pas investigime për sigurinë në punë të gazetarëve për periudhën 1 janar-31 dhjetor 2025? Nëse po, sa është numri i gjetjeve sipas kategorive?Gjatë vitit 2025, Inspektorati Shtetëror i Punës dhe Shërbimeve Shoqërore (ISHPSHSH) gjatë inspektimeve ka monitoruar kushtet e punës dhe sigurinë në punë në sektorin mediatik. Rezulton sePërqindja e shkeljeve lidhur me kushtet e punës dhe sigurinë në punë: 24% e shkeljeve të konstatuara gjatë inspektimeve në media.Këto gjetje përfshijnë çështje të tilla si:Mungesa ose mangësitë në masat e sigurisë dhe shëndetit në punëRisket lidhur me pajisjet dhe ambientin e punës për gazetarët, veçanërisht ata që punojnë me pajisje me ekranMasat preventive për parandalimin e aksidenteve dhe sëmundjeve profesionaleSa aksidente në lidhje me punën e gazetarëve janë raportuar për vitin 2025?Gjatë vitit 2025, nuk janë raportuar aksidente në punë që lidhen drejtpërdrejt me aktivitetin e gazetarëve në subjektet mediatike të inspektuara.Si kanë ndryshuar statistikat për vitin 2025 krahasur me vitin 2024?
Krahasimi i statistikave për vitet 2024 dhe 2025.Bazuar në të dhënat e mbledhura gjatë periudhës krahasuese, konstatohet ndryshimi në numrin e inspektimeve, shkeljeve dhe masave administrative:
	Viti
	 Total inspektime
	     Total shkelje
	        Masat administrative – gjoba

	2024
	          84
	            213
	                   0

	2025
	          78
	              73
	                   4

	% ndryshimi
	        -7.1%
	             -65.7%
	                   –


Konkluzione kryesore:
1. Numri i inspektimeve ka rënë lehtësisht (-7.1%), nga 84 inspektime në vitin 2024 në 78 inspektime në vitin 2025.
2. Numri i shkeljeve të konstatuara ka rënë ndjeshëm (-65.7%), nga 213 shkelje në 2024 në 73 duke treguar një përmirësim të nivelit të respektimit të legjislacionit nga subjektet e inspektuara.
3. Masat administrative kanë qenë më të fokusuara dhe të efektshme, duke përfshirë 4 gjoba në vitin 2025, krahasuar me asnjë gjobë në vitin 2024.
4. Rritja e numrit të ankesave nga gazetarët dhe punonjësit e mediave gjatë vitit 2025 tregon besimin e shtuar të punonjësve në Inspektorat, si dhe gatishmërinë për të raportuar shkeljet e mundshme të legjislacionit të punës.
5. Nuk ka aksidente të njoftuar dhe regjustruara pranë ISHPSHSH0së në këtë sektori për këto vite.
1. Cilat janë planet për inspektimet në të ardhmen dhe cila është metodologjia për vitin 2026?
Gjatë vitit 2025, Inspektorati Shtetëror i Punës dhe Shërbimeve Shoqërore (ISHPSHSH) ka forcuar kapacitetet për mbrojtjen e të drejtave të punës në sektorin e medias përmes inspektimeve të bazuara në risk, duke aplikuar operacionalisht metodologjinë e platformës MIRA – Matrica e Inteligjencës dhe Analizës së Riskut. Kjo platformë përfshin:
· Sistemin e Matricës së Penaliteteve (MPS)
· Sistemin e Analizës së Riskut (RAS)
Qëllimi i saj është të rrisë cilësinë e vendimmarrjes përmes saktësisë, efikasitetit dhe transparencës; automatizimin e procesit të inspektimit; dhe targetimin inteligjent të subjekteve sipas sektorit, profesionit dhe rajonit.
[bookmark: _GoBack]Trajnimi dhe ngritja e kapaciteteve:
· Në prill 2025, inspektorët kanë marrë pjesë në program trajnimi mbi barazinë gjinore, mosdiskriminimin dhe qasjet sektoriale inspektuese, përfshirë specifikat e sektorit të medias, me mbështetje të Expertise France dhe Agjencisë Publike Franceze për Bashkëpunim Ndërkombëtar.
Ndërgjegjësim dhe bashkëpunim ndërinstitucional:
· Në maj 2025, ISHPSHSH dhe Autoriteti i Mediave Audiovizive (AMA) nënshkruan një Memorandum Mirëkuptimi për rritjen e ndërgjegjësimit mbi të drejtat dhe detyrimet në marrëdhëniet e punës.
· Është publikuar Fleta Informuese “Punë Dinjitoze në Sektorin e Medias”, duke njoftuar 205 subjekte mbi detyrimet ligjore dhe kushtet minimale të punës.
· Në korrik 2025, u zhvillua një tryezë bashkëbisedimi me subjektet audiovizive për prezantimin e platformës MIRA dhe rritjen e transparencës dhe qasjes parandaluese.
· ISHPSHSH ka marrë pjesë në platformën e dialogut BE/Këshilli i Evropës për promovimin e lirisë së shprehjes dhe standardet evropiane të kushteve të punës.
Planet për vitin 2026:
· Integrimi i MIRA me sistemin E-Inspection dhe sistemet e tjera shtetërore, për të konsoliduar metodologjinë e inspektimit të bazuar në risk.
· Fokusimi në inspektime të sektorit të medias me targetim më të saktë sipas riskut dhe transparencës së vendimmarrjes.
· Rritja e ndërgjegjësimit të gazetarëve dhe punonjësve të medias mbi të drejtat dhe detyrimet sipas legjislacionit të punës.
· Promovimi i anëtarësimit në sindikata dhe përfaqësimin kolektiv, si dhe fuqizimi i dialogut të vazhdueshëm me organizatat sektoriale.
Ky angazhim synon të forcojë mbrojtjen e të drejtave të punës, duke krijuar një mjedis profesional, të drejtë dhe dinjitoz për gazetarët dhe punonjësit e medias, në përputhje me standardet e Bashkimit Evropian dhe Këshillit të Evropës.




	
	



